Gwasanaethau Boreol i Ysgolion Uwchradd  -  gol. Catrin Lewis


Y PASG
· Emyn
[Mae angen tri bocs.  Hen fisgedi neu fara wedi sychu yn un.  Dilledyn hen wedi pydru yn yr ail.  DVD neu CD wedi torri yn yr olaf]
Y bore ’ma gwrandewch ar stori am dri o bobl a gafodd anrhegion oddi wrth berthynas cyfoethog yn ei ewyllys ar ôl iddo farw. 
Cyn dechrau, fe hoffwn i wahodd 3 gwirfoddolwr i ddod i’r blaen.  Rydyn ni eisiau actio allan golygfa o’r stori. 
· I’r cyntaf, dywedodd nad oedd e am iddo fod yn newynog.  
· I’r ail, dywedodd ei fod am iddo bob amser wisgo’n dda.
· I’r trydydd, dywedodd ei fod e am iddo gael digon o adloniant.
· Dychmygwch chi beth hoffech chi ei gael mewn ewyllys ar ôl i berthynas cyfoethog farw.
POB UN I AGOR EI FOCS YN EI DRO

· Dwi’n siŵr yr hoffem ni gydymdeimlo gyda’r tri ohonoch yn eich siom.  Ond cofiwch – hyd yn oed pe bai’r anrhegion yn newydd sbon, dyna fyddai eu cyflwr yn y pen draw.  Beth oedd eich dymuniad chi?  Beth bynnag oedd e, byddai wedi treulio a mynd yn hen yn y pen draw.
· Mae hyn hefyd yn wir am y bydysawd.  Pe baech chi’n astudio gwyddoniaeth, byddech chi’n clywed am Ail Ddeddf Thermodynameg, sy’n dweud bod y bydysawd yn rhedeg i lawr.  Un dydd bydd yn debyg i hen fatri, heb ddim bywyd ar ôl ynddo – hynny yw, os na fydd y byd yn cael ei ddinistrio cyn hynny. 
· Adeg y Pasg rydyn ni’n cofio am ddiwrnod pan newidiodd pethau, pan ddaeth hi’n bosibl i bethau i beidio byth â phydru na mynd yn hen.
· Gwrandewch ar y darlleniad hwn o Efengyl Luc yn y Testament Newydd. 
Yr Atgyfodiad

Yn gynnar iawn y bore Sul aeth y gwragedd at y bedd gyda'r perlysiau roedden nhw wedi eu paratoi. 2 Dyma nhw’n darganfod fod y garreg fawr oedd ar geg y bedd wedi ei rholio i ffwrdd, 3 a phan aethon nhw i mewn i'r bedd doedd y corff ddim yno! 4 Roedden nhw wedi drysu’n lân, ond yna’n sydyn dyma ddau ddyn mewn dillad llachar yn sefyll wrth eu hymyl. 5 Roedd y gwragedd wedi dychryn am eu bywydau, a dyma nhw'n plygu i lawr ar eu gliniau o'u blaenau. Yna dyma'r dynion yn gofyn iddyn nhw, "Pam dych chi'n edrych mewn bedd am rywun sy'n fyw? 6 Dydy Iesu ddim yma; mae yn ôl yn fyw! Dych chi ddim yn cofio beth ddwedodd e pan oedd gyda chi yn Galilea? 7 Dwedodd y byddai e, Mab y Dyn, yn cael ei drosglwyddo i afael dynion pechadurus fyddai’n ei groeshoelio; ond yna ddeuddydd wedyn byddai e’n dod yn ôl yn fyw."
 8 A dyma nhw’n cofio beth roedd wedi ei ddweud. 9 Felly dyma nhw'n mynd yn ôl i ddweud beth oedd wedi digwydd wrth yr unarddeg disgybl a phawb arall.12 Mae Duw wedi eich dewis chi iddo’i hun ac wedi’ch caru chi'n fawr, felly dangoswch chithau dosturi at bobl eraill, a bod yn garedig, yn ostyngedig, yn addfwyn ac yn amyneddgar. 13 Byddwch yn oddefgar, a maddau i eraill pan dych chi’n meddwl eu bod nhw ar fai. Maddeuwch chi i bobl eraill yn union fel mae'r Arglwydd wedi maddau i chi. 14 A gwisgwch gariad dros y cwbl i gyd – mae cariad yn clymu'r cwbl yn berffaith gyda’i gilydd.
· Mewn rhan arall o’r Testament Newydd mae Pedr yn sôn am etifeddiaeth “na fydd byth yn darfod” – yn wahanol i’r afal pwdr; nac yn “baeddu” – yn wahanol i’r hen ddilledyn; nac yn “difetha” – yn wahanol i’r tegan.

Mae gan Dduw etifeddiaeth i’w rannu gyda’i blant fydd byth yn darfod, nac yn difetha nac yn diflannu. Mae’n ei chadw ar eich cyfer chi yn y nefoedd!
· Gweddïwn

Diolch i ti, Dduw, am bethau newydd.  Rydyn ni’n gwybod ei bod hi’n iawn i ni eu mwynhau, gofalu amdanyn nhw a gwneud iddyn nhw bara mor hir â phosib.  Ond rydyn ni’n gwybod hefyd y byddan nhw rywbryd yn treulio ac yn dod i ben.  Diolchwn felly am obaith a llawenydd neges y Pasg.

Amen

